
Stadi (NACTVET), Mwajuma 
Lingwanda alisema dalili za 
mafanikio zinaonekana kupitia 
kuongezeka kwa uzalishaji wa 
bidhaa za ndani, kukua kwa 
shughuli za biashara na vi-
wanda na kuendelea kuundwa 
kwa ajira.

“Mtazamo wangu ni 
kwamba, kama nchi tunafanya 
vizuri, naona mwamko, tunak-
wenda vizuri, naona bidhaa zetu 

zikiwa zimetengenezwa na hayo 
ndio maelekezo ya dira yetu,” 
alisema.

Alishauri serikali na wa-
nanchi kutilia mkazo kwenye 
masuala hayo yaliyoanza 
kuonesha mafanikio ili kusonga 
mbele kama taifa.

Alisema maendeleo yanayo-
shuhudiwa katika uzalishaji 
wa bidhaa, ukuaji wa viwanda 
na uundaji wa ajira yanaone-

sha mchango wa elimu ya 
amali na ufundi katika safari ya 
utekelezaji wa dira.

Mwajuma alisema elimu 
ya amali na ufundi imeende-
lea kuwa msingi wa kuandaa 
wataalamu wenye uwezo wa 
kujiajiri, kuajiriwa na kubuni 
teknolojia mbalimbali zinaz-
ochochea maendeleo ya uchumi.

“Tunatengeneza nguvukazi 
ambayo itaweza kutengeneza 

bidhaa, kufanya biashara 
kwa sababu kuna masomo ya 
biashara pia, na nguvukazi 
ambayo inaweza kubuni. Kwa 
hiyo mchango kwa kweli ni 
mkubwa,” alisema.

Katika maonesho hayo 
watu mbalimbali wamekuwa 
wakitembelea Nactvet kujifunza 
fursa zinazopatikana,  imeshiriki 
maonesho ya Sabasaba kwa 
lengo la kusogeza huduma kari-

bu na wananchi na kuongeza 
uelewa kuhusu fursa zinazopati-
kana kupitia elimu ya ufundi na 
mafunzo ya amali.

Alisema wananchi wa-
naotembelea banda la baraza 
hilo wanapata huduma mbalim-
bali, ikiwemo ushauri kuhusu 
uanzishwaji wa taasisi za elimu 
ya ufundi na mafunzo ya 
ufundi stadi pamoja na huduma 
nyingine za kitaalamu.

Uwekezaji elimu ya ufundi, amali 
wawezesha utekelezaji Dira 2050

Na Zena Chande

SAIDI Mashauri mwenye 
umri wa miaka 14 
amekuwa gumzo 

kwenye Maonesho ya 50 ya 
Biashara ya Kimataifa ya Dar 
es Salaam (Sabasaba) kwa 
namna anavyoonesha ujuzi 
wa kupika na kutengeneza 
vinywaji kwa ustadi.

Mashauri ambaye ni 
mwanafunzi katika chuo 
cha Mamlaka ya Elimu na 

Mafunzo ya Ufundi Stadi 
(VETA), aliiambia HabariLEO 
katika banda la mamlaka 
hayo kwenye maonesho hayo 
katika Viwanja vya Mwalimu 
Nyerere kuwa aliamua kujik-
ita kwenye mapishi baada ya 
wazazi wake kukosa fedha za 
kumpeleka shule ya sekond-
ari licha ya kufaulu vizuri.

“Niko hapa kutoka VETA 
Arusha, najihusisha na mapi-
shi,” alisema.

Alisema alipomaliza 

darasa la saba mwaka jana 
na wazazi kukosa fedha za 
kumpeleka sekondari, ndipo 
walipoona wampeleke VETA 
na yeye akachagua kusomea 
mapishi.

“Kabla sijaenda VETA 
hata nyumbani nimepika 
mara nyingi chakula wazazi 
wamekula… Naweza kupika 
vitu mbalimbali ikiwemo 
piza,” alisema.

Baadhi ya wananchi 
waliofika kwenye banda 

hilo kumshuhudia Mashauri 
wamevutiwa na uwezo wake 
na kutoa ushauri kwa wazazi 
kuzingatia vipaji vya watoto.

“Hiyo kapuchino (aina ya 
kahawa) mimi huwa naiona 
kwenye hoteli tu sijawahi 
kuitengeneza na sijui lakini 
huyu mtoto hapa katengene-
za, nimeonja na kuvutiwa 
nayo. Wazazi tusipuuze vipaji 
vya watoto,” alisema Aveline 
Mathew aliyetembelea banda 
la VETA.

Mashauri ang’ara kwa mapishi Sabasaba

Na Zena Chande

SERIKALI imewataka 
wananchi kujitokeza 
kwenye Maonesho ya 50 

ya Biashara ya Kimataifa ya 
Dar es Salaam (Sabasaba) Vi-
wanja vya Mwalimu Nyerere 
kuchukua mbegu za miti na 
kuzipanda katika maeneo yao 
ili kuimarisha uhifadhi wa 
mazingira, kulinda vyanzo 
vya maji na kukabiliana 
na athari za mabadiliko ya 
tabianchi.

Mwito huo umetolewa 
na Naibu Waziri wa Maliasili 
na Utalii, Hamad Chande 
alipotembelea banda la Wakala 
ya Huduma za Misitu Tanzania 
(TFS) kwenye maonesho hayo. 

Alisema TFS imeleta mbegu 
za miti mbalimbali, ikiwemo 
miti ya asili ambayo imeanza 
kupotea, hivyo wananchi wa-
napaswa kutumia fursa hiyo 
kuzipata pamoja na elimu ya 
uoteshaji na upandaji wa miti.

“Tunatoa mwito kwa 
wananchi waje kuona misitu 
tuliyonayo. Tuna mbegu za 
miti ya misitu ambayo imeanza 
kupotea. Waje wazichukue na 
wazipande katika maeneo yao, 
serikali iko tayari kutoa elimu 
ya uoteshaji wa mbegu na 
upandaji wa miti,” alisema.

Chande alisema wananchi 
wanapaswa kujenga utamad-
uni wa kupanda miti katika 
makazi yao kwa kuwa mbali na 
kupendezesha mazingira, miti 
huzalisha oksijeni, hufyonza 
hewa ya kabonidayoksaidi na 
kuchangia kuhifadhi mazingira.

NOTICE TO THE GENERAL PUBLIC 
 

 
 

REQUEST FOR EXPRESSIONS OF INTEREST (CONSULTING SERVICES – FIRMS 
SELECTION) 

  
ENHANCING CLIMATE RESILIENCE ON WATER RESOURCES IN MKONDOA 

CATCHMENT (ECRWRMC) PROJECT  
  
Provision of Consultancy Services for Feasibility Assessment, Designs, Specifications, 
Supervision, Capacity Building and Data Integration of Hydro-Meteorological and Water 
Quality Monitoring Systems  

  
Financing Agreement Reference: 5190155000109  

Project ID No.: P-TZ-EAZ-004  

Reference No/Tender No.: TR007/2026-2027/C/01        Date: 09 July 2026  

  

EXTENSION OF DEADLINE FOR SUBMISSION OF REQUEST 
FOR EXPRESSIONS OF INTEREST  

 

Wami Ruvu Basin Water Board is now informing the General Public and all Bidders who are 

interested in the published REOI on 3rd July 2026 that the deadline for submission of Request for 

Expression of Interest has been extended to Friday 24th July, 2026 at 13:00 hours local time.  

 

Opening ceremony will be conducted promptly thereafter in public and at presence of bidders who 

choose to attend at the PMU Office, 30 Mazimbu Road, P.O. Box 826, Morogoro, Tanzania. 

 

Also interested Bidders are informed that the consultancy services shall be implemented over a period 

of twenty (20) months and organized into three (3) phases, namely: Phase I – Inception, Design and 

Preparation of Bidding Documents (6 months); Phase II – Supply and Installation Supervision (8 

months); and Phase III – Data Integration and Capacity Building (6 months)  

 

We regret for any inconveniences caused. 
 

  

BASIN WATER DIRECTOR 

WAMI RUVU BASIN WATER BOARD 

O
RD

17
80

79

Wananchi wafurahia historia 
Hifadhi ya Ngorongoro 
Na Lidya Inda

WANANCHI 
wameeleza kufura-
hishwa na historia 

inayobebwa na Mamlaka 
ya Hifadhi ya Ngorongoro, 
wakisema urithi huo unaifan-
ya Tanzania kujivunia kuwa 
kitovu muhimu cha historia ya 
mwanadamu duniani.

Akizungumza baada ya 
kutembelea banda na kushiriki 
hafla ya mamlaka hiyo katika 
Maonesho ya 50 ya Biashara 
ya Kimataifa ya Dar es Salaam 
(Sabasaba), mkazi wa Dar es 
Salaam, Florence Batholomeo 
alisema Ngorongoro si eneo la 
utalii pekee, bali ni hazina ya 
historia, utamaduni na urithi 
wa dunia unaopaswa kutam-
buliwa zaidi.

“Nimefurahi kujif-
unza kwamba Ngorongoro 
inatunza historia ya mwan-
adamu wa kwanza pamoja na 
tamaduni za jamii mbalimbali 
zinazolinda urithi wetu. Hii ni 
fahari kwa Watanzania wote,” 
alisema.

Kwa upande wake, mkazi 
mwingine wa Dar es Salaam, 
Paskalina Nobert alisema 
historia ya Ngorongoro 
inapaswa kuendelea kutan-
gazwa ili Watanzania wengi 
zaidi wafahamu nafasi yake 
katika historia ya dunia na pia 
kuvutia watalii wa nje.

“Tulikuwa tunafahamu 
Ngorongoro kwa wanya-
mapori na utalii lakini leo 
nimeelewa kuwa ni sehemu 
yenye historia kubwa ya 
mwanadamu na tamaduni za 
asili ambazo bado zinaendelea 
kuhifadhiwa,” alisema.

Akizungumza katika hafla 
hiyo, Kamishna wa Uhifadhi 
wa Mamlaka ya Hifadhi ya 
Eneo la Ngorongoro (NCAA), 
Abdul-Razaq Badru alisema 
mamlaka hiyo inajivunia 
kuwa msimamizi wa moja ya 
maeneo muhimu zaidi nchini, 
Afrika na duniani kutokana 
na upekee wake wa kihistoria, 
kiutamaduni na kijiografia.

Alisema pamoja na kuwa 
moja ya vivutio vikubwa vya 
utalii, Ngorongoro imebeba 
sifa nyingi za kipekee ikiwemo 
Bonde la Kreta (crater), man-

dhari ya kuvutia pamoja na 
uwepo wa tamaduni za jamii 
za Wairaqw, Wadatoga, Wa-
hadzabe na Wamasai ambazo 
zimeendelea kuhifadhi mila na 
desturi zao kwa vizazi.

Badru alisema jamii hizo 
zinaishi ndani na kuzunguka 
eneo la hifadhi, huku zikiende-
lea kuonesha utamaduni wao 
kwa namna mbalimbali, jambo 
linaloongeza thamani ya eneo 
hilo kama urithi wa dunia.

“Moja ya fahari kubwa ya 
Ngorongoro ni kuhifadhi his-
toria ya mwanadamu. Usha-
hidi wa kisayansi unaonesha 
kuwa takribani miaka milioni 
3.5 iliyopita kulikuwepo 
nyayo za viumbe waliokuja 
kuthibitishwa kuwa walitem-
bea kwa miguu miwili, jambo 
linaloifanya Ngorongoro 
kuwa sehemu muhimu katika 
historia ya mwanadamu,” 
alieleza.

Alisema eneo la Olduvai 
Gorge linaendelea kuwa 
maarufu duniani kutokana na 
ugunduzi wa masalia ya kale 
ya binadamu, ikiwemo Zinj-
anthropus yalitoa mchango 
mkubwa katika utafiti wa 
chimbuko la mwanadamu.

Badru alisema kutokana 
na historia hiyo ya miguu ya 
mwanadamu, Mamlaka ya 
Hifadhi ya Ngorongoro iliona 
ni jambo la kipekee kushiriki 
kusherehekea mafanikio ya 
wanamichezo wanaotumia 
miguu, akibainisha kuwa 
hatua hiyo inaleta uhusiano 
wa kiishara kati ya historia ya 
mwanadamu na shughuli za 
kisasa.

Aliongeza kuwa pamoja 
na historia hiyo, Ngorong-
oro inaendelea kuwa nguzo 
muhimu katika uhifadhi 
wa mazingira na wanyama-
pori, ikiwa ni miongoni mwa 
maeneo machache duniani 
yanayopatikana kwa wingi 
wanyama watano maarufu.

Aliwataka Watanzania 
na wageni kutoka ma-
taifa mbalimbali kutembelea 
Ngorongoro ili kujionea 
vivutio vyake, kujifunza 
historia ya mwanadamu na 
kushuhudia urithi wa kipekee 
wa tamaduni zinazohifadhiwa 
katika eneo hilo.

Na Zena Chande

TANZANIA imeendelea 
kupiga hatua katika 
utekelezaji wa Dira ya 

Taifa ya Maendeleo 2050 kupitia 
uwekezaji unaoendelea katika 
elimu ya ufundi na mafunzo 
ya amali, inayolenga kuzalisha 
nguvukazi yenye ujuzi, ubunifu 
na uwezo wa kuchochea ukuaji 
wa uchumi.

Akizungumza kwenye 
Maonesho ya 50 ya Biashara 
ya Kimataifa ya Dar es Salaam 
(Sabasaba) Katibu Mtendaji 
wa Baraza la Taifa la Elimu ya 
Ufundi na Mafunzo ya Ufundi 

TFS: Pandeni 
miti kuhifadhi 
mazingira  


